OKRUŽNO TUŽILAŠTVO U DOBOJU

Broj:A- 496/10

Doboj, 01.02.2011.godine


Na osnovu člana  33. i člana  11. Zakona o tužilaštvima Republike Srpske („Službeni glasnik RS“, broj: 55/02), člana 3., 8. i 25.   Pravilnika o održavanju web stranica pravosudnih institucija u okviru Pravosudnog portala broj: 09-50-3931-2/2010 od 24.11.2010.godine, člana 7. Pravilnika o unutrašnjoj organizaciji i poslovanju Republičkog tužilaštva i okružnih tužilaštava RS, broj: A-155/04, Glavni tužilac Okružnog tužilaštva u Doboju,  d o n o s i  
 O D L U K U 
O USPOSTAVLJANJU WEB UREDNIŠTVA 
Član 1.

(Uspostavljanje i organizacija)

Ovom odlukom uspostavlja se web uredništvo Okružnog tužilaštva u Doboju (u daljem tekstu: Tužilaštvo) kao stalno radno tijelo Tužilaštva  (u daljem tekstu: web uredništvo).

Član 2.
 (Funkcije i zadaci)

(1) Web uredništvo odgovorno je za pokretanje, održavanje i ažuriranje sadržaja i vizuelnog identiteta službene stranice Tužilaštva  u okviru pravosudnog portala pravosuđe.ba (u daljem tekstu: web stranica).
(2) Web uredništvo obavlja poslove prikupljanja, provjere, obrade i objavljivanja sadržaja na web stranici.
Član 3.

 (Dužnost poštivanja standarda)


Funkcije  i zadatke iz člana (2) ovog pravilnika, web uredništvo izvršava u skladu s principima,  standardima i smjernicama za kreiranje i objavljivanje web sadržaja i drugim odredbama  Pravilnika o održavanju web stranica pravosudnih institucija u okviru Pravosudnog portala broj: 09-50-3931-2/2010 od 24.11.2010.godine (u daljem tekstu: Pravilnik).

Član 4.

(Struktura)

(1) Web urednišvo čine: 

a) glavni urednik;

b) urednik  web sadržaja i 
c) web administrator.

(2) U rad web uredništva mogu, po potrebi, biti uključeni i drugi radnici Tužilaštva, radi pružanja pomoći i podrške web uredništvu pri obavljanju njegovih funkcija i zadataka.

Član 5.

(Glavni  urednik)
(1) Funkciju glavnog urednika, kao član  web uredništva,  obavlja glavni tužilac Tužilaštva koji je ujedno i predsjednik ovog tijela.
(2) Glavni urednik obavlja sljedeće poslove: 

a) organizuje rad web uredništva ;

b) odobrava sadržaj za objavljivanje na web stranici;
c) osigurava nesmetan rad web uredništva.

(3) U slučaju spriječenosti glavnog tužioca da obavlja funkciju iz stava (1) ovog člana, zamjenjuje ga zamjenik glavnog tužioca.

Član 6.
  (Urednik web sadržaja)
(1) Funkciju urednika web sadržaja,  kao član web uredništva,  obavlja sekretar  Tužilaštva, koji je ranije  imenovan  za službenika za informisanje  i odnose s javnošću.

(2) Urednik web sadržaja obavlja sljedeće poslove:

a) prikuplja i sistematizuje podatke o Tužilaštvu koje čine minimalan početni sadržaj web stranice;

b) osigurava otvaranje i početak rada web stranice;

c) redovno vrši prikupljanje, provjeru, obradu i uređivanje informacija;

d) redovno vrši pripreme za objavu, ažuriranje, arhiviranje i uklanjanje informacija s web stranice;

e) stara se o gramatičkoj i pravopisnoj ispravnosti sadržaja, pouzdanosti dokumenata i adekvatnosti grafičkih i drugih elemenata koji se objavljuju uz informacije na web stranici;
f) stara  se o zvaničnosti i relevantnosti sadržaja koji se objavljuju na web stranici;

g) vrši  izbor informacija objavljenih na web stranici za nominiranje radi objavljivanja  na glavnom portalu web sistema pravosuđe.ba;
h) obavlja  poslove odnosa s javnošću;

i) osigurava zatvaranje postojeće samostalne službene web stranice Tužilaštva www.jtbd.ba (u daljem tekstu: postojeća web stranica)  i isključvo objavljivanje informacija Tužilaštva na web stranici;
j) osigurava dodjeljivanje službenih adresa elektronske pošte uposlenika Tužilaštva u okviru poddomena pravosuđe.ba,  te zatvaranje postojećih službenih adresa;
(3) U slučaju spriječenosti sekretara Tužilaštva da obavlja funkciju iz stava (1) ovog člana,   zamjenjuje ga šef administracije Tužilaštva ( rukovodilac odsjeka pisarnice i statistike).

Član 7.
(Web administrator)
(1) Funkciju web administratora,  kao član web uredništva,  obavlja stručni saradnik – IT stručnjak .
(2) Web administrator je odgovoran za:

a) obavljanje informatičko-tehničkih poslova potrebnih za otvaranje web stranice i zatvaranje postojeće web stranice;
b) unos i ažuriranje sadržaja web stranice koje pripremi i odobri web uredništvo;

c) arhiviranje i uklanjanje sadržaja web stranice u skladu s odlukama web uredništva;

d) pružanje tehničke podrške ostalim članovima web uredništva;
e) prikupljanje statističkih podataka vezanih za korištenje web stranice, na osnovu kojih daje prijedloge o daljem razvoju i poboljšanju sistema web uredništva.
(3) U slučaju spriječenosti IT stručnjaka  da obavlja funkciju iz stava (1) ovog člana, zamjenjuje ga upisničar – informatičar.
Član 8.
(Imenovanje i početak rada)


Imenovanje članova i početak rada web uredništva određuju se posebnom odlukom koju donosi glavni tužilac Tužilaštva.

Član 9.
(Poslovnik o radu)

Način rada web uredništva  uređuje se poslovnikom  o radu web uredništva koji donosi glavni tužilac Tužilaštva.

Član 10.

(Prelazne odredbe)

(1) Početkom rada web stranice prestaju se objavljivati informacije Tužilaštva  na postojećoj web stranici i drugim službenim stranicama pravosuđa koje nisu u okviru portala pravosuđe.ba.

(2) Aktuelni sadržaji postojeće web stranice, nakon što ih web uredništvo uredi u skladu s principima i smjernicama utvrđenim  Pravilnikom,  imaju se prenijeti na web stranicu, u roku od 15 dana od dana početka rada web stranice.

(3) Postojeća   web stranica   ima se ugasiti u roku iz stava (2) ovog člana.
Član 11.
(Stupanje na snagu)

Ova odluka stupa na snagu danom donošenja i objavljuje se na web stranici.
                                                                                                   GLAVNI  OKRUŽNI TUŽILAC

                                                                                                            ________________

                                                                                                                 Salih Memić
Dostavljeno:

1. Glavnom tužiocu 

2. Zamjenicima  glavnog tužioca 
3. Sekretaru Tužilaštva;
4. Šefu administracije;

5. IT stručnjaku;
6. Na web stranicu;
7. a/a.

